
УДК:677 051 
TUKLI CHIGITNI PNEVMO-MEXANIK SARALASH MASHINASIDA 

CHIGITLARNI TITKILAB DONADORLIGINI OSHIRUVCHI TISHLI DISKLI 

Annotatsiya. Maqolada pnevmo-mexanik saralash mashinasida tukli chigitni saralash uchun uning 

donadorligini oshirish bo‘yicha ta’minlash valigini tishli disklardan yig‘ib, tishlarining profelini chigitlarni 
o‘tkazuvchanlik xususiyatlariga ta’siri o‘rganilgan. 

Kalit so‘zlar: tishli disklar, ta’minlash valigi, o‘tkazuvchanligi, samarasi, pnevmo-mexanik.  

СОРТИРОВОЧНОЙ МАШИНЕ ДЛЯ ВОЛОСАТЫХ СЕМЯН 

1Турсунов Ч.А., 1Каршиев Б.Э., 2Джамолов Р.К. 
1Термезский государственный университет инженерии и агротехнологий, 

2Научно-исследовательский институт волокнистых культур.  
Аннотация. В статье исследовано влияние профиля зуба на пропускная способность семян с исполь-

зованием зубчатых дисков для обеспечения сыпучести семян в пневмомеханической сортировочной машине. 
Ключевые слова: зубчатые диски, питающий вал, пропускная способность, эффективность, 

пневмомеханический.  
 

Tel:+998
mailto:mamadaliyevazuxra0@gmail.com


Тўқимачилик ва енгил саноат технологиялари 

 

“Фан ва технологиялар тараққиёти”      Илмий–техникавий журнал         №2/2025        331 

DETERMINATION OF THE DIMENSIONS OF THE GEARED DISC SUPPLY DRIVE 

WHICH INCREASES THE GRANULATION OF SEED IN A PNEUMO-MECHANICAL 

Annotation. The article investigates the influence of tooth profile on seed throughput using toothed disks to 

ensure seed flowability in a pneumatic mechanical sorting machine. 

Urug‘lik paxtani dastlabki ishlash texnologik reglamenti [1] bo‘yicha paxta tozalash 
korxonalarida qayta ishlashdan olingan tukli urug‘lik chigitlarning tukdorlik darajasini 9% gacha, 
linterlash jarayonida esa chigit mexanik shikastlanishi 1,8% dan ortiq qo‘shilishiga yo‘l 
qo‘yilmaydi. Lekin chigitlarning tuklilik darajasining yuqori bo‘lishi uni tozalash va saralash 
samarasiga ta’sir etadi, shu jihatidan ekish davrida ekish apparatlarining ishchi qismlariga ilashib, 
tiqilishlar hosil qilishi ham kuzatilgan. Shuning uchun texnologik ketma-ketlik jarayoniga tukliligi 
yuqori chigitlarni qo‘shimcha linterlash va tuk qoldig‘ini kamaytirish (1-2% gacha) maqsadida ikki 
dona 5LP linterlari o‘rnatildi. 

Tukli urug‘lik chigitlar qisman linterlangandan so‘ng pnevmomexanik tozalash, saralashga 
jo‘natiladi. Unda tukli chigitlarni tozalash-saralash to‘rt karra bajariladi, bunda chigit uzatish 
vaqtida birinchi havo yordamida, so‘ng ikki marta elakda va elakdan chigitlar tushishda yana havo 
yordamida amalga oshiruvchi Ispaniyaning “JUBUS” firmasi L-JS-4/L rusumli mashinalari 
o‘rnatilgan  (1-rasm) [2]. 

 
 

 

 

 

1-rasm. L-JS-4/L chigit 

saralash mashinasining 

sxemasi.  

1-qabul qilish tarnovi,  

2-ta’minlagich, 3-reshetkali 

g‘alvir, 4-shatun, 5-texnik chigit 

va iflos aralashmalarning 

chiqish tarnovi, 6-urug‘lik chigit 
chiqish tarnovi, 7-rama, 8-yirik 

aralashmalar chiqish tarnovi,  

9-havo kamerasi 

 

 
Unda asosan tukli urug‘lik chigitlarni g‘alvirga uzatishda havo kanalida chigit tarkibidagi 

yengil aralashmalar so‘riladi va chigitlar g‘alvirga tushib u yerda mayda va singan chigitlar g‘alvir 
teshigidan o‘tishi bilan ajratiladi [3, 4].   

Bugungi kunda ushbu texnologiyalarda ishlatilayotgan uskunalar ma’naviy va jismoniy 
eskirganligi, tuksizlantirilgan chigitlar uchun mo‘ljallangan mashinani tukli chigitga ishlatilib 
kelinishi, chigit tukdorliklarining turli xilligidan mexanik saralash agregatlarining sifatli 

ishlamasligiga olib keldi va chigit tukdorligiga bog‘liq ravishda saralash uskunasini 
takomillashtirish va uskunaning samaradorligini yanada oshirish dolzarb vazifa ekanligi ko‘rindi.  

Tahlillar natijasida uskunaning afzallik va kamchiliklari asosida tukli urug‘lik chigitni 
saralash sifatini oshirish bo‘yicha amalda ishlatilayotgan Ispaniyaning L-JS-4/L rusumli pnevmo-
mexanik saralash mashinasini takomillashtirilgan sxemasi ishlab chiqildi. Tukli chigitlarning bir-
biriga yopishqoqlik xususiyati bo‘lganligi uchun tukli chigitni yig‘ib uzatuvchi BDOS dozalash 
bunkeri kabi [5] dozator qismida qo‘llanilgan tishli disklardan foydalanib, saralagichning 
ta’minlash tizimi ishlab chiqildi (2-rasm). 

 
2-rasm. Tavsiya etilgan tishli disklardan iborat ta’minlash tizimi. 

1-kolosnik, 2-rostlanuvchi devor, 3-tishli disk 
 

Ta’minlash tizimi tishli disklar 3 dan iborat bo‘lib, tukli chigitlarni disk tishlari bilan 
olinganida chigitlarni bir-biri bilan yopishib yotganlarini ajratish bilan donadorligini oshiradi. 
Disklar orasiga o‘rnatilgan kolosnik bilan uskunaning ish unumdorligi o‘zgartiriladi. 

Tukli urug‘lik chigitlarni saralash g‘alviriga uzatishda bir-biriga yopishib yotgan chigitlarni 
ajratib, g‘alvir yuzasiga donalab uzatishdan g‘alvir teshiklaridan o‘tkazuvchanligi ortib, saralash 
samarasi ham ortib boradi.  
  Tukli urug‘lik chigitlarni bir tekis, donadorligini oshirgan holda uzatishni ta’minlash uchun 
tishli disklarning chigitlarni o‘tkazuvchanlik xususiyatini aniqlaymiz. Tajribalar uchun tuklilik 
darajasi 8,6 % li va mexanik shikastlanishi 3,6 % li chigitlar olindi. 

Tajriba uchun tayyorlangan turli xil profeldagi tishlardan tashkil topgan disklarni ketma-ket 
valikka o‘rnatib, valik orasidan o‘tayotgan tukli chigit miqdorini har 1 daqiqada yig‘ib, MK-32.2-
A20 tarozida ±15 g. xatolik hisobida o‘lchandi. So‘ng olingan ma’lumotlar asosida ta’minlash 
valigining chigit o‘tuvchanlik xususiyati aniqlandi.  

Shu usulda tajriba variantlari uch qaytarishda o‘tkazildi va olingan natijalarning o‘rtacha 
miqdori hisoblandi. Tajribada valikning aylanishlar sonini V=30 ayl/minga o‘rnatildi, tishni 
kolosnikdan chiqish masofasi L ni o‘zgartirish bilan (2-rasm) chigitning mexanik shikastlanishiga 
ta’siri va valikning o‘tkazuvchanligini o‘rganildi (1-jadval). 

Uchburchak profelli tishli disklardan tashkil topgan ta’minlash valigini o‘rnatib, uning 
chigitni o‘tkazuvchanlik xususiyati o‘rganilganda quyidagilar aniqlandi, disk orasiga o‘rnatilgan 
kolosnik bilan tishlar orasiga to‘planuvchi chigitlar miqdorini o‘zgartirish mumkin bo‘lib, tish 
kolosnikdan qancha ko‘p chiqsa tishlar orasida shuncha ko‘p chigit yig‘iladi, lekin chigitlarning 
donadorligi kamayadi va bir biriga yopishgan chigitlar to‘dasi ham o‘tishi mumkin. Tishlar 
kolosnikdan chiqishi kamaysa u xolda saralash mashinasiga yetarli ish unumdorligida chigit 
uzatilmaydi. 

1-jadval. Tishli diskli valikning o‘tkazuvchanlik xususiyatini aniqlash natijalari  

(uchburchak profelli disk) 

Tishni kolosnikdan chiqish masofasi, 
L, mm 

Chigitning mexanik 
shikastlanishi, % 

O‘tkazuvchanlik 
xususiyati, kg/soat 

5 
10 
15 
20 

4,8 
4,6 
5,2 
4,5 

848 
1050 
1890 
2260 

 
Shuning uchun disk tishini kolosnikdan chiqish masofasi o‘zgartirib borildi. Bunda masofa 

L ning 5 mm da chigitlarni tishlar orasida ezilishi sababli  mexanik shikastlanishi 4,8 % ni tashkil 
etib, dastlabki ko‘rsatkichidan 1,2 % ga oshganini ko‘rsatdi, o‘tkazuvchanlik xususiyati esa 848 
kg/soatni tashkil etdi. L masofasini 10 mm ga oshirilganida chigitning mexanik shikastlanishi 4,6 % 
ni tashkil etdi, o‘tkazuvchanlik xususiyati esa 1050 kg/soatni tashkil etdi. Jadvaldagi natijalardan 
ko‘rinib turibdiki, tish ko‘tarilgan sari chigit to‘piga joy ochilib, o‘tkazuvchanlik xususiyati ham 
oshib bormoqda, lekin yig‘ilgan chigitlar ko‘rilganda bir- biriga yopishgan to‘p chigitlar miqdori 
ortib borgani kuzatildi.  

 

2-jadval. Tishli diskli valikning o‘tkazuvchanlik xususiyatini aniqlash natijalari 
(egik uchburchakli profel) 

Tishning kolosnikdan chiqish 
masofasi, L, mm 

Chigitning mexanik 
shikastlanishi, % 

O‘tkazuvchanlik 
xususiyati, kg/soat 

5 
10 
15 
20 

5,6 
5,8 
6,2 
5,5 

1160 
2280 
3190 
3850 

  Tishni egilgan holatida kolosnikdan chiqish masofasini o‘zgartirib o‘tkazilgan tajribalardan 
shuni aytishimiz mumkinki, tishni egilishidan chigitni ushlab pastga sudrashi yaxshilanishidan 
o‘tkazuvchanlik xususiyati yuqoriga ko‘tarildi, lekin tish uchli holatida egilganligi sababli chigitga 
uchi bilan mexanik shikastlanish berishidan mexanik shikastlanishi ortib ketdi. Shundan so‘ng tish 
uchlarini to‘ntoq holga keltirib, tajribalar davom ettirildi (3-jadval). 
 

3-jadval.  Tishli diskli valikning o‘tkazuvchanlik xususiyatini aniqlash natijalari  
(uchi to‘ntoqli uchburchakli profel) 

Tishni kolosnikdan chiqish masofasi, 
L, mm 

Chigitning mexanik 
shikastlanishi, % 

O‘tkazuvchanlik 
xususiyati, kg/soat 

5 
10 
15 
20 

3,7 
3,8 
4,2 
4,0 

1260 
1880 
2150 
2760 

 

Tishning uchini to‘ntoq qilib, uchburchak holatida sinab ko‘rildi, bunda chigitning mexanik 
shikastlanganligining kamayishini ko‘ramiz, o‘tkazuvchanlik xususiyati esa egilgan tishlarga ko‘ra 
pastligi aniqlandi. Shunda tishning uchi to‘ntoq holda yon tomonga egib, tajribalar davom ettirildi,  

Saralagich g‘alviriga tukli chigitlarni titkilangan holda uzatish g‘alvir teshiklaridan mayda 
chigitlarning o‘tishini yaxshilanishi uchun ta’minlagich tishli disklarning tish profellarini aniqlash 
bo‘yicha tajribalar o‘tkazilib, disklarning tishi uchini to‘ntoq holda, belgilangan burchakka 
egilishidan ta’minlagichning chigit o‘tkazuvchanlik xususiyati oshishini ko‘rsatdi. Bunda tishning 
kolosnikdan chiqishi 5 mm da o‘tkazuvchanlik xususiyati 1820 kg/soatiga bo‘lsa, 10 mm da 2660 
kg/soatni va L masofani 15-20 mm ga oshirilganida o‘tkazuvchanlik xususiyati 3260 kg/soatdan 



Технологии текстильной и легкой промышленности 

 
“Развитие науки и технологий”         Научно–технический журнал            №2/2025         334 

3650 kg/soatgacha ortgani aniqlandi va chigitlarning mexanik shikastlanishini sezilarli oshishi 
kuzatilmadi. 

 

4-jadval.  Tishli diskli valikning o‘tkazuvchanlik xususiyatini aniqlash natijalari (uchi 
to‘ntoq egik uchburchakli profel) 

Tishni kolosnikdan chiqish 
masofasi, L, mm 

Chigitning mexanik 
shikastlanishi, % 

O‘tkazuvchanlik 
xususiyati, kg/soat 

5 
10 
15 
20 

3,8 
3,8 
4,6 
3,7 

1820 
2660 
3260 
3650 

